
Հիմնավորում

««Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով  Հայաստանի Հանրապետության 2022 թվականի պետական բյուջե վճարման ենթակա շահութաբաժնի չափը նվազեցնելու մասին»
ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	Կանոնադրական կապիտալում 50 և ավելի տոկոս պետական բաժնեմաս ունեցող առևտրային կազմակերպությունների կողմից շահութաբաժինները հաշվարկվում և վճարվում են պետբյուջե ՀՀ կառավարության 03.03.2011թ. №202-Ն որոշման սահմանված կարգի (այսուհետ՝ կարգ) համաձայն և շահութաբաժնի հաշվարկման հիմնական բազան (բաղադրիչը) հաշվետու տարվա զուտ շահույթն է (կարգի 7-րդ կետի  1-ին ենթակետ): 
[bookmark: _GoBack]Կազմակերպությունների տարեկան ֆինանսական հաշվետվություններում արտացոլված հաշվետու տարվա զուտ շահույթի մեծությունը (№2 ձև, 180 տող) հաշվարկելիս հաշվի են առնվում նաև արտարժույթի և արտարժույթով արտահայտված այլ ակտիվների և պարտավորությունների վերագնահատման դրական և բացասական արդյունքները (այնինչ դրանք հաշվի չեն առնվում շահութահարկի հաշվարկման տեսանկյունից):
ՀՀ տարածքային կառավարման և ենթակառուցվածքների նախարարության ենթակայության՝ 100% պետական բաժնեմասով «Էլեկտրաէներգետիկական համակարգի օպերատոր» ՓԲԸ-ն (այսուհետ՝ Ընկերություն) ունի ներգրավված՝ ԱՄՆ դոլարով, Ճապոնական իենով և XDR-ով (Ասիական զարգացման բանկի կողմից սահմանված արժույթով) ձևակերպված շուրջ 8.4 մլրդ դրամ կազմող երկարաժամկետ վարկեր: 
2021թ. արդյունքներով Ընկերությունում արտարժույթով արտահայտված   պարտավորությունների դրամական հաշվառման դրական տարբերության (1094705.0հազ.դրամ) և Ասիական Զարգացման Բանկի կողմից տրամադրված վարկի տոկոսների վճարման ենթակա գումարների չծախսագրման (139125հազ.դրամ) արդյունքում առաջացել է 1233.83 մլն դրամ դրական արդյունք (տարբերություն), և կարգի համաձայն՝ այն որպես եկամուտ հաշվի է առնվում շահութաբաժնի հաշվարկի բազայում՝ [(1233830.0հազ.դրամ – 1606.0 հազ.դրամ + 16383.0 հազ.դրամ = 1248607.0 հազ.դրամ), որտեղ 1606.0 հազ.դրամը շահութահարկի գծով ծախսն է, 16383.0 հազ.դրամը՝ ծախսեր, որոնք իրականացվել են շահութաբաժնի հաշվարկումից հետո Ընկերության տրամադրության տակ մնացող զուտ շահույթի հաշվին] Ընկերության համար առաջացնելով`  (1248607.0 հազ.դրամ x 50% = 624303.5հազ. դրամ) շահութաբաժնի լրացուցիչ պարտավորություն (որը գործող կարգի համաձայն ենթակա է վճարման մինչև ս.թ. հոկտեմբերի 1-ը) և այդ չափով դրամական ակտիվների արտահոսք, մինչդեռ ՀՀ հանրային ծառայությունները կարգավորող հանձնաժողովի կողմից հաստատված ընկերության 2021թ. տարեկան սակագնի հաշվարկում այդպիսի միջոցներ նախատեսված չեն (գործող սակագնի հաշվարկում շահույթի մեծությունը նախատեսված է ընդամենը 33.72 մլն դրամի չափով): Ընկերությունը ԱԶԲ-ի կողմից տրամադրված վարկի տոկոսների վճարման ենթակա  գումարը չէր կարող ծախսագրել, քանի որ ֆորս-մաժորային իրավիճակից ելնելով (Covid 19, 44-օրյա պատերազմ) երկար ժամանակ Հայաստան չէին ժամանում Siemens ընկերության ներկայացուցիչները, որի հետևանքով ԱԶԲ վարկային միջոցներով կառուցվող օբյեկտները շահագործման չեն հանձնվել: Ստացված վարկային միջոցների տոկոսների վճարման ենթակա գումարը կապիտալիզացվել և արտացոլվել է հաշվապահական հաշվեկշռի 020 տողում՝ «Անավարտ ոչ ընթացիկ նյութական ակտիվներ»: Արդյունքում ձևավորվել է 139125 հազ.դրամ եկամուտ, որը հետագայում վերածվել է §շահույթի¦:
Ինչպես արտարժույթի փոխարժեքների դրական տարբերության (1094705 հազ.դրամ), այնպես էլ 139125 հազ.դրամ գումարի չափով ձևավորված ընդհանուր շահույթի գումարը, չպետք է դիտարկվի որպես §մաքուր շահույթ¦, որից պետք է հաշվարկվի և վճարվի շահութաբաժին: 
Ընկերությունը գտնում է, որ այլ կազմակերպությունների համեմատությամբ պետք է Ընկերության համար տարբերակված մոտեցում ցուցաբերվի, որովհետև հանդիսանալով փակ բաժնետիրական ընկերություն և ունենալով գործունեության բացառիկ լիցենզիա, իր ծախսերը սահմանափակված են, քանի որ ՀՀ հանրային ծառայությունները կարգավորող հանձնաժողովը, յուրաքանչյուր տարի սահմանում է Ընկերության տարեկան ծախսերը և եկամուտները՝ սակագնի տեսքով, որում հաշվի չի առնված այն ռիսկերը, որոնք կարող են առաջանալ տարադրամի տատանումներից:
Ինչ վերաբերվում է արտարժույթով տրամադրված վարկային միջոցների պարտավորությունների գծով հաշվապահական հաշվառման արդյունքում առաջացած դրական կամ բացասական արդյունքներին, գտնում ենք նպատակահրմար միջոցներ ձեռնարկել և կատարել համապատասխան փոփոխություններ հաշվապահական հաշվառման միջազգային ստանդարտներում, բացառելով արտարժույթի դրական կամ բացասական արդյունքներով առաջացած շահույթը կամ վնասը՝  շահութաբաժնի հաշվարկի մեջ ներառելը:

	2.
	Կարգավորման նպատակը և բնույթը

	
	ՀՀ կառավարության սույն որոշման նախագծով ընկերության 2021թ. գործունեության արդյունքներով կարգի համաձայն 2022թ. ՀՀ պետբյուջե վճարվող 624,303.5 հազ. դրամ շահութաբաժնի պարտավորությունը նվազեցվում է արտարժույթի և արտարժույթով արտահայտված ակտիվների և պարտավորությունների դրամական հաշվառման արդյունքում 624,303.5 հազ. դրամ կազմող դրական արդյունքից՝  605,303.5 հազ. դրամ գումարի չափով, հաշվի առնելով, որ ՀՀ 2021թ. պետական բյուջեի մուտքերի ծրագրավորման շրջանակներում ՀՀ տարածքային կառավարման և ենթակառուցվածքների նախարարության կողմից ՀՀ ֆինանսների նախարարություն ներկայացված տվյալներով Ընկերության կողմից ՀՀ 2021թ. պետական բյուջե վճարման ենթակա շահութաբաժնի մեծությունը նախատեսվել է 19,000.0 հազ. դրամի չափով, որն էլ արդեն իսկ ներառվել և ամրագրվել է ՀՀ 2021թ. պետական բյուջեում: 
Միաժամանակ նվազեցվող՝ 605,303.5 հազ. դրամ գումարի չափով՝ բաժնետոմսերի անվանական արժեքի մեծացման միջոցով՝ սահմանված կարգով ավելացվում է ընկերության կանոնադրական կապիտալը:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության և Ընկերության կողմից:

	4.
	Ակնկալվող արդյունքը

	
	Ընկերության 2021թ. գործունեության արդյունքներով ՀՀ պետական բյուջե վճարման ենթակա շահութաբաժնի չափի նվազեցում և այդ գումարի չափով կանոնադրական կապիտալի ավելացում։

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մասնակցության մասին

	
	 ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։



